MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 31


It-Tlieta, 20 ta’ Ġunju, 2023.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.03 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Clayton Bartolo, Ministru għat-Turiżmu; l-Onor. Glenn Bedingfield; l-Onor. Graham Bencini; l-Onor. Andy Ellul, Segretarju Parlamentari għad-Djalogu Soċjali; l-Onor. Alex Muscat; u l-Onor. Robert Cutajar (sostitut tal-Onor. David Agius), kienu preżenti.


TALBA

L-Iskrivana qalet it-talba.


MINUTI

Il-Minuti ta’ Laqgħa Nru 30, li saret fit-13 ta’ Ġunju 2023, kienu kkonfermati.


KORRISPONDENZA

Żewġ emails datati 15 ta’ Ġunju 2023 u 19 ta’ Ġunju 2023, mibgħuta mis-Segretarju Permanenti fil-Ministeru għat-Turiżmu, is-Sur Anthony Gatt. (Dok. 57)  

Għar-rigward tal-email datata 19 ta’ Ġunju 2023 ċ-Chairman talab li l-Ministeru għat-Turiżmu jintalbu jikkonfermaw li m’għandhomx fil-pussess tagħhom l-informazzjoni msemmija fil-korrispondenza mibgħuta lis-Sur Ronald Mizzi (vide Dok. 55).
 
PERMESS LILL-MIDJA

Il-membri tal-midja preżenti ngħataw permess jidħlu fil-kamra tal-Kumitat sabiex jieħdu filmati u ritratti għal ftit minuti.


KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION (Dok. 2)

Il-Kumitat irriżuma l-eżami ta’ dan ir-rapport mit-13 ta’ Ġunju 2023.

Fis-2.08 p.m. Dr Joseph Muscat, ġie msejjaħ jidħol fil-Kamra tal-Kumitat, ingħata l-ġurament, u wara li għamel preżentazzjoni, beda jagħti x-xhieda tiegħu.

Huwa kien akkumpanjat mis-Sur Mark Farrugia, assistent personali tiegħu.

Iċ-Chairman talab li l-Kumitat jingħata kopja tal-memorandum of understanding (MOU) bejn il-Partit Laburista u New Energy World Limited, li semma Dr Muscat waqt il-preżentazzjoni tiegħu, imma peress li kien hemm oġġezzjoni min-naħa tal-Membri tal-Gvern tal-Kumitat għal din it-talba, iċ-Chairman għadda sabiex ipoġġi t-talba għall-vot fejn il-Kumitat ivvota hekk:

Favur								Kontra
Onor.								Onor.

Bencini Graham						Bartolo Clayton
Carabott Darren 						Bedingfield Glenn	
Cutajar Robert							Ellul Andy			
Muscat Alex

It-talba m’għaddietx.

Fuq suġġeriment taċ-Chairman, il-Kumitat qabel li Enemalta tiġi mitluba tagħti informazzjoni u tgħid fuq ir-rakkmandazzjoni ta’ min ittieħdet id-deċiżjoni li jiġi wżat floating storage unit għall-gass minflok jintuża storage fuq l-art.

Il-Kumitat qabel ukoll li l-Uffiċċju Nazzjonali tal-Verifika jiġi mitlub jikkonferma, jew xort’oħra, li waqt l-investigazzjoni li kien qed jagħmel fir-rigward tal-materja taħt eżami,  ġietx sottomessa:

· Dokumentazzjoni li turi li saret konsultazzjoni mal-Kummissjoni Ewropea fir-rigward li Gasol toħroġ mill-Konsorzju ElectoGas, u l-pariri li talbet, u ngħatat, Enemalta fl-istess rigward; u
· MOU li sar bejn il-Partit Laburista u New Energy Ltd qabel l-2013. 

Fl-aħħar tax-xhieda tiegħu, Dr Muscat ippreżenta dawn id-dokumenti:

· Kopja ta’ artiklu ppubblikat minn The Sunday Times of Malta tat-23 ta’ Diċembru 2018 bit-titlu “Pre-election ‘agreement’ was signed with eliminated power station bidder”; (Dok. 58)
· Kopja tal-Enemalta Corporation Electricity Generation Plan 2006-2015; (Dok. 59)
· Kopja ta’ “Statement by President von der Leyen with Azerbaijani President Aliyev – Baku 18 July 2022”; (Dok. 60)
· Kopja ta’ artiklu ppubblikat minn Reuters, datat 20 ta’ Jannar 2023, bit-titlu “Germany receives third floating LNG terminal”; (Dok. 61) u
· Kopja ta’ artiklu ppublikat minn The Times of Malta tad-19 ta’ Novembru 2012 bit-titlu “Gonzi challenges Labour: reveal Sargas plant studies”. (Dok. 62)  


Iċ-Chairman tal-Kumitat ippreżenta lill-Kumitat dawn id-dokumenti:

· Kopja ta’ korrispondenza bejn l-Eks Ministru Konrad Mizzi u ċ-Chief Executive Officer fil-Ministeru għall-Enerġija tal-Ażerbajġan. (Dok. 63)

· Kopja ta’ artiklu ppubblikat f’The Times of Malta fl-10 ta’ Ottubru 2021 bit-titlu “‘Confidential’ documents on Konrad Mizzi projects leaked to Yorgen Fenech; Mizzi urged Fenech to ‘delete Whatsapp’ after losing phone”. (Dok. 64)

Fit-3.58 p.m. Dr Joseph Muscat u s-Sur Farrugia ntalbu jirtiraw mill-kamra tal-Kumitat.

Fit-3.59 p.m. iċ-Chairman aġġorna l-Kumitat għal nhar it-Tlieta, 27 ta’ Ġunju 2023 fis-2.00 p.m., bl-istess aġenda.

